Предлог за содржина на деловник на комисијата
Комисијата за односи меѓу заедниците генерално е регулирана со Закон за локална самоуправа. Подетално истата се регулира со Статутот на општината, каде се наведува дека таква комисија се формира во општината, се дефинира кои заедници ќе бидат претставени и со по колку членови, како ќе се избираат овие членови, се дефинираат надлежностите на комисијата и начинот на работа на комисијата. Детално работата на комисијата се дефинира со деловник за работа.

Деловникот за работа на комисијата мора да ги содржи следните работи:

1. Јазик кој се употребува на седниците на комисијата и евентуален превод (пожелно е да се одлучи да се употребува еден јазик кој го зборуваат и рабираат сите или повеќето од членовите, а за оние кои не го зборуваат и разбираат да се обезбеди превод од општинската администрација).

2. Детали за конституирањето на Комисијата за односи меѓу заедниците

3. Начин на избор на претседавач на комисијата

4. Права и обврски на членовите на комисијата и претседавачот на комисијата. Претседавачот на комисијата треба да биде рамноправен со останатите членови, со тоа што дополнително ги води седниците. Исто така, може да му се даде и одговорноста за информирање на јавноста и трети лица во однос на работата на комисијата. Членовите на комисијата се рамноправни. Покрај стандардните права и обврски (присуство, гласање, дискусии, информирање, итн), во овој дел треба да се нагласат меѓуетнички принципи и вредности за работа на членовите во комисијата (толеранција, разбирање, дијалог, конструктивност, аргументираност, итн). Треба да се наведат и причините и постапката за исклучување на член од комисијата. 

5. Седници на комисијата – кој ги свикува, како и кога се информираат членовите за свикана седница и предложен дневен ред, како и кога се менува и утврдува дневниот ред, како и кога се подготвуваат и дистрибуираат материјали за работа, со колку членови се одржува седницата, како и кој води записник и како истиот се верификува, кој е надлежен (од администрацијата на општината) за административно-техничките работи на седницата, какви се дискусиите и текот на седницата по однос на отворените прашања, како се донесуваат заклучоци (се одлучува) по мислења и предлози, како се разрешуваат конфликти при расправа, итн.

6. Начин на иницирање и идентификација на прашања на комисијата, како и нивна верификација во однос на надлежностите на комисијата

7. Формат на документите кои произлегуваат од работата на комисијата

8. Потпишување (претседавачот) и објавување / доставување на документите кои произлегуваат од работата на комисијата

9. Планирање на работата на комисијата и постапки за донесување и менување на деловникот

10. Стручна помош во работата на комисијата (од администрацијата или други правни и физички лица)

11. Соработка на комисијата со други општествени актери, особено начини на комуникација со граѓаните и јавност во работата

